
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR NDRYSHIMIN DHE SAKTËSIMIN E VENDODHJES SË DISA QENDRAVE TË VOTIMIT, PËR ZGJEDHJET PËR KUVEND, TË DATËS 23 QERSHOR 2013
Komisioni Qendror i Zgjedhjeve, në mbledhjen e datës 22.06.2013, me pjesëmarrjen e: 

Lefterije
LUZI (LLESHI)-

Kryetare

Hysen 

OSMANAJ-


Anëtar

Klement
ZGURI-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për ndryshimin dhe saktësimin e vendodhjes së disa qendrave të votimit, për zgjedhjet për Kuvend të datës 23 Qershor 2013
BAZA LIGJORE: 
Neni 23, pika 1, gërma "a", neni 62, pika 4, neni 93 , pika 2, gërma “a” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”
V E R E N 
Kryetari njësisë Bashkiake Nr. 7, Bashkia Tirane, kërkon saktësimin e vendodhjes së një qendre votimi. Në shkresën e parë të kryetarit të Njësisë Bashkiake dhe në Vendimin Nr. 276, datë 30.04.2013 të KQZ-së, është bërë një gabim në mbiemrin e pronarit të lokalit në të cilën është vendosur qendra e votimit me Nr. 18822. Në vendimin e KQZ-së pronari i lokalit është z. Festim Lika, ndërsa vendodhja e saktë duhet të ishte lokali i Z. Festim Kazhaja, i cili ndodhet përballë me lokalin e Z. Festim Lika. 
Komisioni Qendror i Zgjedhjeve me vendimin Nr.184, datë, 02.04.2013 i ka dhënë autorizim Kryetarit të Bashkisë Rubik, Qarku Lezhë, për caktimin e qendrës së votimit Nr. 08951, në ndërtesë private në pronësi të shtetasit, Viktor Përçefa.

Kryetari i Bashkisë Rubik Qarku Lezhë me shkresën Nr. 5598 prot, datë 21.06.2013 i kërkon KQZ-së që të autorizojë caktimin e kësaj qendre votimi në një ndërtesë tjetër private në pronësi të shtetasit Gjon Marku, për shkak se shtetasi Viktor Përçefa nga kontakti me kryetarin e kësaj njësie nuk premton përfundimin e rikonstruksionit të objektit të miratuar me vendim të KQZ-së.

KZAZ- ja nr.14 , Qarku Lezhë pasi ka verifikuar ambientin e propozuar nga kryetari i njësisë së qeverisjes vendore shpreh dakordësinë që qendra e votimit të ngrihet në lokalin privat të shtetasit Gjon Marku.

PËR KËTO ARSYE

Bazuar në nenin 23, pika 1, gërma "a", neni 62, pika 4, neni 93 , pika 2, gërma “a” të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar dhe Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve:
V E N D O S I :
1. Të japë autorizimin për ndryshimin e vendndodhjes së qendrës së votimit Nr.18822, nga ambienti privat i Z. Festim Lika në lokalin privat të Z. Festim Kazhaja, Njësia Bashkiake Nr. 7, Bashkia Tiranë.

2. Të japë autorizimin për ndryshimin e vendndodhjes së qendrës së votimit Nr.08951 nga ambienti privat i Z. Viktor Përçefa në lokalin privat të Z. Gjon Marku, Bashkia Rubik, Qarku Lezhë.
3. Ky vendim hyn ne fuqi menjëherë.

